Bæjarráð  Hveragerðisbæjar


Fundargerð 492. fundar


Ár 2009, fimmtudaginn 5. febrúar  kl. 8:00 kom bæjarráð saman til fundar á skrifstofu bæjarins.

Mættir voru: Guðmundur Þór Guðjónsson, Róbert Hlöðversson og Unnur Þormóðsdóttir í forföllum Eyþórs H. Ólafssonar.
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Guðmundur Þór Guðjónsson varaformaður setti fund og stjórnaði.  
Leitaði hann eftir athugasemdum við fundarboð en engar komu fram.

Eftirfarandi fært til bókar:   
1. Bréf sem borist hafa frá:
1.1. 
Bændasamtökum Íslands frá 21. janúar 2009.


Í bréfinu er fyrirhuguðum fundi um bótarétt vegna framkvæmda í almannaþágu og framkvæmd eignarnáms frestað til 9. febrúar.

Lagt fram til kynningar. 

1.2. 
Rannís frá 21. janúar 2009.

Í bréfinu eru óskað eftir styrk frá Hveragerðisbæ að upphæð kr. 500.000.- til Nýsköpunarsjóðs námsmanna.

Því miður sér bæjarráð sér ekki fært að verða við erindinu.

1.3. 
Jónheiði Önnu Thorlacius, Sólveigu Pétursdóttur og Dagnýju Rún Gísladóttur ódagsett.

Í bréfinu er óskað eftir að haldin verði Halloween hátíð í stað öskudagshátíðar.
Bæjarráð vísar erindinu til Foreldrafélags Grunnskólans sem sér um hátíðahöld öskudagsins samkvæmt samningi þar um. 

1.4. 
Landsneti frá 23. janúar 2009.
Í bréfinu lýsir Landnet sig reiðubúið til að taka upp viðræður við Hveragerðisbæ um flutningsvirki Landsnets sem liggja inna bæjarfélagsins.

Lagt fram til kynningar.

1.5. 
Dóms- og kirkjumálaráðuneytinu frá 22. janúar 2009.


Í bréfinu er rætt um nýja lögreglusamþykkt sem gildir í þeim sveitarfélögum sem ekki hafa endurnýjað sína lögreglusamþykkt.

Bæjarráð leggur áherslu á að starfshópur sem skipaður var til að fara yfir lögreglusamþykktina ljúki störfum hið fyrsta svo bæjarstjórn geti tekið afstöðu til málsins á næsta fundi sínum. 

1.6. 
Bjarna Finnssyni f.h. Ylræktar ehf frá 27. janúar 2009.


Í bréfinu óskar Ylrækt ehf eftir að skila inn lóðinni Gróðurmörk 3.


Bæjarráð samþykkir að taka við lóðinni og endurgreiða þegar greidd gatnagerðargjöld sem verðbætast frá greiðsludegi miðað við vísitölu neysluverðs til verðtryggingar.  Tilboðsupphæð byggingaréttar endurgreiðist án verðbóta.  Þjónustugjöld tæknideildar og byggingarleyfisgjald endurgreiðast ekki. 

1.7. 
 Pétri Guðmundssyni f.h. Eyktar ehf frá 21. janúar 2009.



Í bréfinu er það tilkynnt að Sólborgarlandið hafi verið veðsett fyrir kr. 70 milljónir eða sem samsvari framkvæmdakostnaði.

Bæjarráð vekur athygli á því að samkvæmt kaupsamningi milli Eyktar ehf og Hveragerðisbæjar er veðsetning landsins eingöngu heimil til tryggingar þeim skuldbindingum sem fram koma í samstarfssamningi dags. 22.02.2006.  Engar upplýsingar hafa komið fram um umfang þeirra skuldbindinga sem þegar hafa fallið til vegna skipulags á svæðinu.  Því undrast bæjarráð að þegar hafi verið þinglýst tryggingarbréfi á eignina og óskar bæjarráð eftir að Eykt ehf sendi nú þegar sundurliðað yfirlit yfir útlagðan framkvæmdakostnað áritað af endurskoðanda. Þegar þessar upplýsingar liggja fyrir mun bæjarráð taka aftsöðu til málsins.
1.8. 
Sambandi íslenskra sveitarfélaga frá 27. janúar 2009.



Í bréfinu eru kynnt ný drög að megináherslum sambandsins í úrgangsmálum ásamt aðgerðaráætlun.

Lagt fram til kynningar

1.9. 
Umhverfisstofnun frá 26. janúar 2009.



Í bréfinu er rætt um lagningu hitaveituæðar Orkuveitu Reykjavíkur yfir Varmá í Hveragerði.



Bæjarráð leggur áherslu á að faglega verði staðið að lagningu 

hitaveituæðarinnar yfir Varmá og að öllu raski vegna 


framkvæmdarinnar verði haldið í algjöru lágmarki. 
1.10. 
Menntamálaráðuneytinu frá 26. janúar 2009.


Í bréfinu er kynnt niðurstaða úttektar á sjálfsmatsaðferðum Grunnskólans í Hveragerði haustið 2008. 
Í ljósi niðurstöðu menntamálaráðuneytisins þá felur bæjarráð Fræðslunefnd og skólastjórnendum að fara yfir þá þætti sem betur mega fara í sjálfsmati grunnskólans með það fyrir augum að lögbundið sjálfsmat á starfsemi skólans fari fram og sé fullnægjandi.  Þannig styrkjum við innra starf skólans og  bætum bæði gæði náms og líðan nemenda. 
2. Fjárhagsleg málefni.

2.1. 
Fundargerð stjórnar Háskólasetursins í Hveragerði frá 15. desember 2008.

Lögð fram fundargerð Háskólasetursins í Hveragerði frá 15. desember 2008 þar sem meðal annars kemur fram tillaga um að leita heimilda til að framlengja samninga um framlög til Háskólasetursins fram til loka febrúar 2009.
Bæjarstjóri kynnti stöðu setursins en ljóst er að ekki er vilji hjá samstarfsaðilum til að halda starfsemi þess áfram í óbreyttri mynd hér í Hveragerði heldur mun starfsemi þess verða hluti af Fræðasetri Háskóla Íslands á Suðurlandi. 

Bæjarráð harmar að setrið skuli nú lagt niður en samþykkir um leið að greiða framlög vegna þess til 1. mars 2009.  Þeim umframkostnaði sem þar myndast er vísað til endurskoðunar fjárhagsáætlunar.
2.2. 
Bréf frá skólastjóra Grunnskólans í Hveragerði.

Lagt fram bréf frá skólastjóra Grunnskólans í Hveragerði frá 2. febrúar 2009 þar sem hann kynnir nýjung sem er að bjóða öllum nemendum skólans, sem þess óska,  hafragraut að morgni dags, þeim að kostnaðarlausu.


Bæjarráð samþykkir að hafragrautur verði í boði í upphafi dags frá og með 16.febrúar fyrir þá nemendur grunnskólans sem þess óska. 

3. Verkfundagerðir.

3.1. Gatnagerð í Hveragerði frá 28. janúar 2009.

Fundargerðin samþykkt. 

4. Fundargerðir til kynningar.

4.1. Heilbrigðisnefndar Suðurlands frá 27. janúar 2009.
4.2. Stjórnar Sorpstöðvar Suðurlands frá 27. janúar 2009.

Varðandi lið 2 vill bæjarráð ítreka fyrri afstöðu Hveragerðisbæjar 
til þeirra hugmynda sem stjórn Sorpstöðvar  hefur haft varðandi 
samstarf um málaflokkinn á Suðvesturhorninu. 
Fundargerð upp lesin og samþykkt. 

Fleira ekki gert og fundi slitið kl. 9:00

Guðmundur Þór Guðjonsson, (sign.) 


Róbert Hlöðversson,  (sign.)


Unnur Þormóðsdóttir, (sign)


Aldís Hafsteinsdóttir, (sign)


Helga Kristjánsdóttir, (sign).

